
I. DISPOSICIONS XERAIS
CONSELLERIA DE SANIDADE

DECRETO 54/2015, do 12 de marzo, polo que se regulan o procedemento e os
efectos da garantia do dereito a segunda opinion médica no Sistema publico de
saude de Galicia.

A Constitucién espafiola de 1978 recofiece, no seu artigo 43, o dereito a proteccion da
saude e establece que é competencia dos poderes publicos organizar e tutelar a saude
publica, a través das medidas preventivas e das prestacions e servizos necesarios. Pola
sua banda, o artigo 33.4 do Estatuto de autonomia de Galicia establece que a Comunidade
Auténoma podera organizar e administrar os servizos relacionados coas materias que o
mesmo artigo indica, entre as cales se inclue a sanidade interior.

Os artigos 9 e 10.2 da Lei 14/1986, do 25 de abril, xeral de sanidade, establecen que
os poderes publicos informaran as persoas usuarias dos servizos do sistema sanitario pu-
blico dos seus dereitos e obrigas, e recollen expresamente o dereito a informacién sobre
0S servizos sanitarios a que se pode acceder e 0s requisitos necesarios para 0 seu uso.
O artigo 4 da Lei 16/2003, do 28 de maio, de cohesién e calidade do Sistema nacional de
saude, recolle entre os dereitos da cidadania dispofier dunha segunda opinion facultativa
sobre o0 seu proceso.

No ambito da Comunidade Autébnoma de Galicia, o dereito a segunda opinion médica
foi reconecido de maneira expresa no artigo 133.1.t) da Lei 7/2003, do 9 de decembro, de
ordenacioén sanitaria de Galicia, que foi obxecto de desenvolvemento mediante o Decreto
205/2007, do 27 de setembro, polo que se regula o exercicio do dereito a segunda opinion
médica no Sistema sanitario publico de Galicia.

A Lei 8/2008, do 10 do xullo, de saude de Galicia, que derrogou a Lei 7/2003, do 9 de
novembro, establece no seu artigo 8, entre outros dereitos relacionados coa autonomia de
decision do/a paciente, o dereito a unha segunda opinidon médica co obxectivo de fortalecer
a relacion médico-paciente e complementar as posibilidades da atencién sanitaria e o de-
reito a dispofier dos tecidos e mostras bioldxicas que provefnen de biopsias ou extracciéns
Nno seu proceso asistencial.

A Lei 12/2013, do 9 de decembro, de garantias de prestacions sanitarias, publicada no
Diario Oficial de Galicia numero 2, do 3 de xaneiro de 2014, establece un sistema de garan-
tias en relacion con varios dereitos recofecidos as persoas usuarias do Sistema publico de

saude de Galicia, entre os cales esta o dereito a dispofier dunha segunda opinidon médica,
cuxo alcance se regula no seu capitulo 1V (artigos 15 a 19).

O presente decreto ten por obxecto regular o procedemento e os efectos para o exer-
cicio do dereito a unha segunda opinién médica, a través do Sistema publico de saude de
Galicia, de modo que se lles facilite e garanta as persoas beneficiarias a posibilidade de
contrastar un primeiro diagndstico e/ou indicacioén terapéutica, en relacién con determina-
dos supostos de enfermidades singularmente complexas, tanto desde o punto de vista do
seu diagnostico, posible evolucion e tratamento, como das potenciais consecuencias que
poden ter para a saude da persoa.

Coa garantia do exercicio deste dereito tratase de facilitarlle ao/a paciente, ou a quen
o/a represente unha maior informacion que afiance a seguridade da sua decisién informa-
da, consciente, participativa e autébnoma, para o mantemento e coidado da sua saude e
para os efectos de que poida acceder a mellor asistencia sanitaria que, a través do Sistema
publico de saude de Galicia, se lle poida proporcionar.

A efectividade do dereito a obter unha segunda opinién complementara a informacién a
que poden acceder os/as pacientes ou as persoas que exerzan a sua representacion, po-
sibilitando asi o exercicio doutros dereitos, cun mellor cofiecemento das posibles opcions
ao seu alcance.

Neste decreto ampliase a posibilidade de solicitar unha segunda opinion médica en re-
lacion con calquera tipo de neoplasia maligna, conforme o establecido na Lei 12/2013, do 9
de decembro, dado que no Decreto 205/2007, do 27 de setembro, se excluian os cancros
de pel que non fosen melanoma.

Asi mesmo, establécese, de forma expresa, que se podera solicitar de novo unha se-
gunda opinion no caso de recidivas tumorais malignas ou de que aparezan novos trata-
mentos para a curacion ou mellora da calidade de vida daquelas persoas que padezan
unha enfermidade incluida nos supostos que permiten o exercicio deste dereito.

Doutra banda, na paxina web do Servizo Galego de Saude estara disponible un catalo-
go en lifa no cal se recolleran de forma mais especifica as patoloxias respecto das cales
se podera exercer este dereito.

Tamén se regula con maior detalle o procedemento para o exercicio da segunda
opinién, de maneira que o/a paciente, ou quen o/a represente, tefia cofiecemento da

resolucién favorable da sua solicitude, asi como os supostos nos cales se podera obter a
segunda opinién nun centro publico doutra comunidade auténoma.

O decreto consta de 18 artigos, tres disposicidns adicionais, unha disposicion derroga-
toria e duas disposicions derradeiras, asi como un anexo en que se recolle 0 modelo de
solicitude.

Na sua virtude, por proposta da conselleira de Sanidade, de acordo co Consello Con-
sultivo, e logo de deliberacion do Consello da Xunta na sua reunion do dia doce de marzo
dous mil quince,

DISPONO:
Artigo 1. Obxecto

1. O presente decreto ten por obxecto regular o procedemento e os efectos para o exer-
cicio do dereito a unha segunda opinién médica, nos supostos que se indican no artigo 15.2
da Lei 12/2013, do 9 de decembro, de garantias de prestacions sanitarias.

2. O dereito a segunda opinion médica s6 se podera exercer unha soa vez en cada
proceso asistencial, coa excepcion do indicado para as recidivas tumorais e a proposta
de tratamento de nova aparicion, e co unico obxecto de contrastar un primeiro diagnéstico
completo ou indicacion terapéutica e coa finalidade de facilitarlle ao/a paciente, ou a quen
o/a represente, unha maior informacion que afiance a seguridade da sua decisién informa-
da, consciente, participativa e autbnoma, no mantemento e coidado da sua saude e para
os efectos de prestarlle unha mellor asistencia sanitaria.

Artigo 2.  Definicions
Para os efectos deste decreto entenderase por:

a) Segunda opinién médica: a emision dun informe en que conste o diagndstico ou a
proposta terapéutica dun/dunha paciente afectado/a por algunha das enfermidades esta-
blecidas no artigo 15 da Lei 12/2013, do 9 de decembro, e realizado por un/unha profesio-
nal diferente do/a que emitiu o primeiro diagndstico ou proposta terapéutica. A sua finalida-
de é contrastar un primeiro diagndstico completo ou unha proposta terapéutica que axude
o/a paciente a tomar unha decision entre as opcions clinicas disponibles.

O acto asistencial que dea lugar ao dereito a obtencion dunha segunda opiniéon médica,
debe ser realizado por un profesional médico do Sistema publico de saude de Galicia.

b) Enfermidade rara: aquela patoloxia con perigo de morte ou invalidez crénica e baixa
prevalencia, entendida como aquela inferior a cinco casos por cada dez mil habitantes,
incluidas as de orixe xenética, conforme o indicado no artigo 15.2.c) da Lei 12/2013, do 9
de decembro.

c) Proceso asistencial: conxunto de atenciéns clinicas dispensadas ao/a paciente enca-
mifiadas a diagnosticar ou tratar un problema de saude, enfermidade ou patoloxia concreta.

d) Primeiro diagnostico completo: situacion en que, a vista da exploracién ou da evo-
lucion dun/dunha paciente, e logo de terlle realizado os estudos, analises ou probas cos
medios técnicos adecuados dos que se dispofia no Sistema publico de saude de Galicia,
e conforme a practica médica, permite identificar por vez primeira vez as enfermidades ou
lesidéns que ten.

e) Proposta ou indicacion terapéutica: tratamento prescrito polo/a profesional ou os/as
profesionais da medicina, individualmente ou de forma colexiada, para facer fronte as en-
fermidades ou lesiéns que ten un/unha paciente, coa finalidade de curalo ou mitigar as
secuelas ou padecementos que estas lle poidan causar de non ser aplicado.

Artigo 3. Ambito de aplicacion

O exercicio do dereito @ segunda opinién médica garanteselles as persoas titulares dos
dereitos a proteccién da saude e a atencion sanitaria e que acrediten o dereito a asistencia
sanitaria publica conforme a normativa vixente.

Artigo 4. Exercicio do dereito a segunda opinion meédica

1. A emisiéon dunha segunda opinién médica podera solicitarse cando o/a paciente dis-
pofna dun primeiro diagndstico completo e/ou proposta terapéutica emitido por un/unha
profesional médico/a do Sistema publico de saude de Galicia, en relacién con algun dos
procesos que se indican no artigo 15.2 da Lei 12/2013, do 9 de decembro:

a) Enfermidades neoplasicas malignas.

b) Enfermidades neuroldxicas inflamatorias e dexenerativas invalidantes.

c) Confirmacién de diagnosticos de enfermidade rara.

2. No caso de tratarse dunha recidiva tumoral maligna ou dunha proposta de tratamen-
tos de nova aparicion, podera solicitarse novamente unha segunda opinion médica.

3. Ol/a facultativo/a responsable dun diagnostico ou proposta terapéutica producida nun
dos procesos a que se fai referencia no paragrafo 1 proporcionara, a requirimento do/a pa-
ciente, ou de quen o/a represente, a informacion acerca do procedemento para garantir a
garantia do dereito a unha segunda opinién médica, e deixara constancia na historia clinica
do diagnéstico ou proposta terapéutica.

4. Os servizos de admisién dos hospitais informaran os/as pacientes, ou a quen repre-
senten, dos requisitos e condicidéns para o exercicio do dereito & obtencion dunha segunda
opinién médica.

Todos os centros sanitarios do Servizo Galego de Saude poran a disposicion dos usua-
rios informacion clara, veraz, accesible e transparente sobre a garantia do dereito ao exer-
cicio da segunda opinion médica.

5. Na paxina web do Servizo Galego de Saude publicarase un catalogo en lifia, ao que
tamén se podera acceder desde a sede electrénica da Xunta de Galicia, no que se identifi-
caran as patoloxias respecto das cales se podera exercer o dereito a segunda opinién mé-
dica. Este catalogo ten caracter orientativo, de forma que pode haber patoloxias que non
figuren nel, respecto das cales se podera exercer o dito dereito, sempre e cando estean
incluidas nos procesos que se indican no artigo 15.2. da Lei 12/2013, do 9 de decembro, a
que se fai referencia no artigo 4.1 do presente decreto.

Artigo 5.  Lexitimacion

Poderan solicitar unha segunda opinion médica o/a paciente, ou as persoas facultadas
para isto, segundo o artigo 17.1 da Lei 12/2013, do 9 de decembro, que acrediten debida-
mente, se é 0 caso, a sua representacion.

A intervencion das persoas citadas nas alineas b) a d) do artigo 17.1 citado, debera ser
adecuada as circunstancias e proporcionada as necesidades que sexa necesario atender,
a favor do paciente e con respecto a sua dignidade, atendendo sempre a criterios médicos
obxectivos.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




o
o
—

%]
(8]
=}
%
x

©

©
7]
P
<
=
2

o

™
[72)
T

o
o)

>

o)

»
>

e
1)
X
©

O}

@)

Q

w

>

(@]

+ + +
+ + +

DOG Diario Oficial de Galicia

¥

DOG Num. 72 Venres, 17 de abril de 2015 Pax. 14756

No caso de pacientes maiores de 12 anos e menores de 16 anos de idade que sexan
capaces intelectual e emocionalmente, de comprender, o dereito poderao exercer o seu
representante legal, logo de ter escoitada a sua opinion.

Cando se trate de menores non incapaces nin incapacitados, mais emancipados ou
con dezaseis anos cumpridos, e se trate dun caso de actuacion de grave risco, segundo o
criterio do/a facultativo/a, os pais seran informados e a sua opinién sera tida en conta para
a toma da decision correspondente.

Artigo 6. Solicitude

A solicitude de segunda opinion médica realizarase por escrito, segundo o modelo in-
cluido no anexo | deste decreto e dirixirase a xerencia da estrutura organizativa de xestion
integrada da cal forme parte o centro hospitalario de referencia do/a paciente.

O modelo de solicitude recollera expresamente que o exercicio do dereito implicara
que os/as profesionais do Sistema publico de saude de Galicia implicados no proceso de
xestion e emisidon da segunda opinion médica, poderan acceder aos datos, relacionados
coas suas propias funcions, contidos na historia clinica do/a paciente, de conformidade co
previsto na normativa reguladora da proteccion de datos de caracter persoal e de acceso a
historia clinica dos/as pacientes.

A solicitude de segunda opinion ira acompanada da seguinte documentacion:

a) Fotocopia do documento nacional de identidade (DNI) ou documento substitutivo do/da
solicitante, no caso de que este/a non prestase o consentimento para a comprobacion dos
seus datos persoais.

b) Se é o caso, documentacién acreditativa da concorrencia das circunstancias a que se
fai referencia nas alineas b) e d) do artigo 17.1 da Lei 12/2013, do 9 de decembro.

No suposto da alinea b):

1°. Se o/a solicitante é un familiar, achegara certificado médico acreditativo da imposibi-
lidade do/a paciente para formular por si mesmo/a a solicitude, e copia compulsada do DNI
do/a paciente e do/a solicitante.

2°. Se o/a solicitante é parella ou persoa vinculada de feito, achegara certificado médi-
co acreditativo da imposibilidade do/a paciente para formular por si mesmo/a a solicitude,

declaracién xurada ou documento oficial que acredite a sua vinculacién ou relacién de
parella, e copia compulsada do DNI do/a paciente e do/a solicitante.

No suposto da alinea d), achegarase copia compulsada da correspondente sentenza de
incapacitacion.

c¢) Informe médico que certifique o diagndstico e/ou proposta terapéutica, no caso de
non existir informe clinico do diagndstico e/ou proposta terapéutica na propia historia clini-
ca electronica.

d) Calquera outro documento que se considere relevante para o caso.
Artigo 7. Presentacion da solicitude e computo do prazo para resolucion

1. As solicitudes de segunda opinién meédica poderan presentarse por via electronica
a través do formulario normalizado disponible na sede electronica da Xunta de Galicia,
https://sede.xunta.es, de acordo co establecido nos artigos 27 da Lei 11/2007, do 22 de
xufo, de acceso electrénico dos/das cidadans aos servizos publicos, e 24 do Decre-
to 198/2010, do 2 de decembro, polo que se regula o desenvolvemento da Administracion
electrénica na Xunta de Galicia e nas entidades dela dependentes. Para a presentacion
das solicitudes sera necesario o documento nacional de identidade electrénico ou calque-
ra dos certificados electrénicos reconecidos pola sede electrénica da Xunta de Galicia.

2. Tamén se poderan presentar as solicitudes en soporte papel no servizo de admision
do hospital de referencia do/a paciente, que facilitara a xestion das solicitudes daquelas
persoas que asi o demanden. Os servizos de admision rexistraran a entrada das solicitu-
des, entregandolle ao/a solicitante da segunda opinidn unha copia debidamente selada, na
cal conste o dia e o lugar de entrega.

3. Opcionalmente, tamén se poderan presentar as solicitudes en soporte papel en cal-
quera dos lugares e rexistros establecidos no artigo 38.4 da Lei 30/1992, do 26 de novem-
bro, de réxime xuridico das administracions publicas e do procedemento administrativo
comun, utilizando o formulario normalizado disponible na sede electrénica da Xunta de
Galicia.

4. O prazo para a resolucion dunha solicitude de segunda opinién médica, computarase
desde que a solicitude tivo entrada no rexistro do érgano competente para a sua tramitacion.

Artigo 8. Presentacion da documentacion complementaria

1. A documentacion complementaria a que se refire o artigo 6 podera presentarse elec-
tronicamente utilizando calquera procedemento de copia dixitalizada do documento orixi-
nal. Neste caso, as copias dixitalizadas presentadas garantiran a fidelidade co orixinal
baixo a responsabilidade da persoa solicitante ou da persoa que exerza a sua representa-
cion. A administracion podera requirir a exhibicion do documento orixinal para o cotexo da
copia electronica presentada segundo o disposto nos artigos 35.2 da Lei 11/2007, do 22 de
xufo, e 22.3 do Decreto 198/2010, do 2 de decembro.

2. A dita documentacion complementaria tamén podera presentarse en formato papel
cando a solicitude de segunda opinibn médica se presente no servizo de admision do
hospital de referencia do/a paciente. As copias dos documentos teran a mesma validez e
eficacia que os seus orixinais sempre que exista constancia de que sexan auténticas.

Artigo 9. Consentimentos e autorizacions

1. A tramitacion do procedemento require a incorporacion de datos ou documentos coa
finalidade de acreditar a identidade da persoa solicitante. Polo tanto, o modelo de solicitude
normalizado incluira unha autorizacion expresa ao érgano xestor para realizar as compro-
bacions oportunas que acrediten a veracidade dos datos achegados no procedemento
administrativo. No caso de que a persoa interesada non autorice o 6rgano xestor para
realizar esta operacién, estara obrigada a achegalos nos termos exixidos polas normas
reguladoras do procedemento.

2. As solicitudes das persoas interesadas iran acompanadas dos documentos e das
informacions determinados no artigo 6, salvo que os documentos exixidos xa estean en
poder de calquera érgano da Administracion actuante; neste caso, a persoa solicitante po-
dera acollerse ao establecido na alinea f) do artigo 35 da Lei 30/1992, do 26 de novembro,
sempre que se faga constar a data e o 6rgano ou a dependencia en que foron presentados
ou, se é o caso, emitidos, e cando non transcorresen mais de cinco anos desde a finaliza-
cion do procedemento a que correspondan.

Nos supostos de imposibilidade material de obter o documento, o 6rgano competente
podera requirirlle a persoa solicitante a sua presentacion ou, no seu defecto, a acreditacion
por outros medios dos requisitos a que se refire o documento, con anterioridade a formula-
cion da proposta de resolucion.

Artigo 10. Facultativo/a responsable da emision da segunda opiniéon médica

1. Para a emision da segunda opinion médica o/a paciente, ou quen o/a represente,
podera proponer un/unha facultativo/a especialista do Sistema publico de saude de Galicia.

2. Se o/a facultativo/a proposto/a non vai estar dispofible para poder emitir a segunda
opinion médica dentro do prazo establecido, por un motivo debidamente xustificado, ou
non ten a competencia necesaria para emitir a segunda opinion médica, comunicaraselle
esta circunstancia a persoa interesada e a xerencia de xestion integrada debera propofier-
lle un/unha profesional competente para a emisién da segunda opinion. No prazo de tres
dias habiles, a persoa interesada debera indicar a aceptacién da proposta realizada pola
xerencia de xestion integrada, propofer outro/a profesional ou indicar o seu desexo de
esperar ata que o/a facultativo/a da sua eleccion estea dispofiible.

Se a persoa interesada non contesta no prazo indicado, entenderase conforme coa de-
signacion do/a profesional proposto/a pola xerencia de xestion integrada.

3. O prazo para a resolucién suspenderase durante o periodo de contestacién da persoa
interesada.

Asi mesmo, se o/a paciente, ou quen o/a represente, manifesta a sua vontade de es-
perar ata que o/a facultativo/a da sua eleccién estea disponible, o prazo de emisién do
informe, previsto no artigo 13, quedara en suspenso ata ese momento, circunstancia que
se comunicara a persoa interesada.

No suposto de que, de acordo co previsto no numero 2 deste artigo, propofia a persoa
interesada outro/a profesional e non estea dispofiible ou non reina a competencia profe-
sional adecuada, designarase ao proposto pola xerencia de xestion integrada.

4. No caso de que na solicitude non se propofa ningun/ningunha facultativo/a concreto/a,
sera designado pola xerencia da estrutura organizativa de xestion integrada de que forma
parte o centro hospitalario de referencia do/a paciente, atendendo a criterios de especiali-
dade e dispoiiibilidade.

5. De todas estas circunstancias debera deixarse constancia no expediente administra-
tivo de xestidn da autorizacién da segunda opinién médica.

Artigo 11.  Resolucion de solicitudes

1. Se a solicitude non cumpre algunha das condiciéns previstas nos artigos 5 e 6 deste
decreto, daraselle traslado a persoa solicitante para que proceda a emendala no prazo
de 10 dias segundo o artigo 71 da Lei 30/1992, do 26 de novembro, coa indicacién de que,
se asi non o fixer, se lle tera por desistido da sua peticion, logo de resolucién da persoa
titular da xerencia da estrutura organizativa de xestion integrada de referencia do paciente,
que debera ser ditada nos termos previstos no artigo 42 da citada norma.

Mentres non se reciba a documentacién requirida, permanecera en suspenso 0 prazo
para resolver sobre a autorizacion da segunda opinion, que se volvera computar, segundo
0S casos, a partir do momento en que se reciba a documentacion solicitada en calquera
dos rexistros do Servizo Galego de Saude.

2. A persoa titular da xerencia da estrutura organizativa de xestion integrada, logo de
requirir, se o considera oportuno, os informes complementarios necesarios, resolvera mo-
tivadamente sobre a solicitude no prazo de 10 dias habiles contados desde a data de
recepcion desta, de acordo co previsto no artigo 18.1 da Lei 12/2013, do 9 de decembro.

3. Transcorrido o prazo para resolver a solicitude de segunda opinién, sen que se emiti-
se a resolucion, entenderase que esta é favorable por silencio administrativo.

4. A resolucion notificarase de forma inmediata ao solicitante da segunda opinién médi-
ca, a través do medio que indicase na sua solicitude.

5. No caso de que a resolucion sexa favorable, a emision da segunda opinion debera rea-
lizarse no prazo de quince dias habiles, contados desde o dia seguinte ao da sua emision.

6. Contra a resolucion, poderase presentar recurso de alzada ante a persoa titular da
Xerencia do Servizo Galego de Saude no prazo dun mes, contados desde o dia seguinte
ao da recepcion da notificacion.

7. Nas resolucions favorables darase traslado inmediato do expediente de segunda opi-
nién ao centro hospitalario en que preste servizo o/a profesional designado/a.

Artigo 12. Centros publicos doutra comunidade auténoma

1. Excepcionalmente, poderase solicitar que a segunda opinién médica sexa emitida
nun centro publico doutra comunidade autdbnoma se o primeiro diagndéstico completo e/ou

proposta terapéutica sobre a que se solicita unha segunda opinion médica fose emitido no
unico servizo do Sistema publico de saude de Galicia con dispofiibilidade e competencias
na patoloxia correspondente.

2. Aresolucion correspondera a persoa titular do centro directivo, do Servizo Galego de
Saude, que tefia as competencias en materia de asistencia sanitaria e debera adoptarse no
prazo maximo de 10 dias habiles fixado no artigo 18.1 da Lei 12/2013, do 9 de decembiro,
logo de informe da xerencia de xestién integrada da cal forma parte o centro hospitalario
de referencia do/a paciente.

3. Se for necesaria a solicitude de conformidade a outra comunidade auténoma, o prazo
para a resolucién suspenderase desde o momento da solicitude da segunda opinidon médi-
ca por parte do paciente, ata a recepcién da contestacion desta.

4. Transcorrido o prazo para resolver a solicitude de segunda opinién, sen que se tefia
emitido a resolucion, entenderase que esta é favorable por silencio administrativo.

5. Se a contestacion da outra comunidade auténoma non fose conforme coa solicitude
da persoa interesada, a xerencia de xestion integrada, notificarallo e indicaralle unha pro-
posta alternativa.

6. Contra a resolucion da persoa titular do centro directivo do Servizo Galego de Saude,
que tefia as competencias en materia de asistencia sanitaria poderase recorrer en alzada
ante a persoa titular da Xerencia do Servizo Galego de Saude.

Artigo 13.  Emision da segunda opinion médica

1. A xerencia da estrutura organizativa de xestion integrada onde preste servizo o fa-
cultativo que vai emitir a segunda opinién meédica, notificaralle de forma inmediata a sua
designacion, e achegaralle, se é o caso, a documentacién sobre o proceso do primeiro
diagnéstico completo e/ou proposta terapéutica que non conste na historia clinica do/a
paciente.

2. A emision da segunda opinién debera realizarse, a través dun informe, no prazo de
quince dias habiles, contados desde o dia seguinte ao de emision da resolucion pola que se
aprobe o seu exercicio ou, no caso de silencio, desde o dia seguinte a aquel en que se de-
beria ter resolto expresamente a solicitude, e o/a facultativo/a podera solicitar unha consulta
presencial ou a realizacion das probas diagnosticas que considere necesarias para iso.

3. De acordo co indicado no artigo 18.2 da Lei 12/2013, do 9 de decembro, o facultativo
podera solicitar, en funcion da complexidade do asunto ou da documentacion que se lle
transmita, unha ampliacion de ata cinco dias do prazo indicado para a emision da segunda
opinién.

4. Se for necesario practicar novas probas diagnésticas, o prazo indicado no paragrafo 2
suspenderase ata que o/a facultativo/a dispofia da totalidade das probas e os informes
correspondentes, nos termos previstos no artigo 18.3 da Lei 12/2013, do 9 de decembro.

5. Tanto a ampliacion do prazo como a sua suspension pola realizacion de novas probas
diagnésticas seranlle notificadas a persoa solicitante da segunda opinién médica.

6. A segunda opinién médica fundamentarase nos informes e/ou probas diagndsticas
e terapéuticas realizadas polo servizo que realizou o primeiro diagnéstico e as existentes
no expediente ou na historia clinica do/a paciente, sen prexuizo da posibilidade de realizar
novas probas complementarias que poidan ser necesarias para obter o diagndéstico.

Artigo 14. Probas complementarias

1. As probas complementarias, no caso de ser necesarias, realizaranse preferentemen-
te no ambito da infraestrutura sanitaria da xerencia da estrutura organizativa de xestion
integrada da que forma parte o hospital de referencia do/a paciente, para evitar despraza-
mentos innecesarios a el. Estas probas deberan ser realizadas e sometidas a informe con
caracter preferente.

Coa finalidade de facilitar o exercicio do dereito a obter unha segunda opinién médica,
garantirase a dispoiibilidade dos tecidos e mostras bioldxicas que provefian de biopsias ou
extraccions realizadas ao/a paciente.

Artigo 15. Informe de segunda opinion médica

1. O informe no cal se reflicta a segunda opinion médica incorporarase na historia clinica
electronica do/a paciente. Este informe podera:

a) Confirmar o primeiro diagndstico completo e/ou a proposta terapéutica sobre os cales
se emite informe.

b) Emitir un diagnéstico diferente ao inicial, con ou sen indicacién de tratamento.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




o
o
—

%]
(8]
=}
%
x

©

©
7]
P
<
=
2

o

™
[72)
T

o
o)

>

o)

»
>

e
1)
X
©

O}

@)

Q

w

>

(@]

DOG Diario Oficial de Galicia

+ + +
+ + +

DOG Num. 72 Venres, 17 de abril de 2015 Pax. 14763

c) Propofier novas alternativas terapéuticas.

2. Unha vez emitido o informe notificaraselle o resultado a persoa solicitante da segunda
opinidon médica.

Artigo 16. Prestacion de atencion clinica

1. Emitido o informe de segunda opinion, garantiraselle ao/a paciente a atencion clinica
que precise, conforme a carteira de servizos do Sistema publico de saude de Galicia e
tendo en conta o seu dereito a decidir libremente entre as opcions clinicas e terapéuticas
disponibles, logo de terlle proporcionado a informacién adecuada.

A atencién sanitaria que se precise axustarase ao establecido na Lei 12/2013, do 9 de
decembro, respecto dos tempos maximos de acceso.

2. A atencion sanitaria levarase a cabo no centro hospitalario de referencia se o segundo
diagnostico e/ou proposta terapéutica é confirmatorio do primeiro. En caso contrario, o/a
paciente, ou quen o/a represente, podera optar por que a atencion sanitaria sexa prestada,
no centro de referencia, segundo o diagndstico ou proposta terapéutica inicial, ou ben no
centro en que se emitise a segunda opinién meédica, de acordo, neste caso, co diagndstico
ou proposta terapéutica do informe de segunda opinion.

3. Nos casos en que se exercese 0 dereito a unha segunda opinién médica féra da Co-
munidade Auténoma, e o segundo diagndstico e/ou proposta terapéutica sexa diferente do
emitido inicialmente, o/a paciente ou quen o/a represente podera solicitar, mediante escrito
dirixido a persoa titular do centro directivo do Servizo Galego de Saude que tefia as compe-
tencias en materia de asistencia sanitaria, que a atencion sanitaria sexa prestada no centro
no que se emitiu a segunda opinion.

Esta solicitude resolverase favorablemente sempre e cando a prestacion da dita alter-
nativa terapéutica non sexa posible en ningun dos centros sanitarios do Sistema publico de
saude de Galicia, e logo de conformidade por parte dos responsables do servizo de saude
da comunidade autbnoma de que se trate.

Fronte a resolucién da dita solicitude cabe interpofier recurso de alzada ante a persoa
titular da Xerencia do Servizo Galego de Saude.

Artigo 17. Revogacion do dereito a obtencion dunha segunda opinion médica

1. Mediante resolucién da persoa titular do centro directivo do Servizo Galego de Saude
que tefla as competencias en materia de asistencia sanitaria, ditada a proposta da persoa
titular da xerencia da estrutura organizativa de xestion integrada de que forme parte o cen-
tro hospitalario de referencia do/a paciente, poderase acordar a revogaciéon do dereito a
obtencidén dunha segunda opinion médica nos seguintes supostos:

a) Cando as persoas interesadas, ou quen as represente, de forma intencionada e no
marco deste procedemento, faciliten informacion falsa.

b) No suposto de que os/as solicitantes, ou as persoas que exerzan a sua representa-
cion, impidan ou dificulten, sen causa xustificada, a realizacion de calquera tramite nece-
sario para a resolucion do procedemento de segunda opinién médica.

¢) No suposto de que os/as solicitantes, ou as persoas que os/as a representen, impidan
ou dificulten, sen causa xustificada, a realizacion de calquera tramite, consulta ou proba,
necesarios para a emision do informe de segunda opinidon médica.

d) Cando sen causa xustificada non asistan as consultas ou as probas que, no marco
deste procedemento, se lle programen para poder emitir o informe de segunda opinion
meédica.

2. Para os efectos de poder elaborar a proposta de resolucién de revogacion do dereito
a obtencion dunha segunda opinidbn médica, a persoa titular da xerencia da estrutura or-
ganizativa de xestion integrada podera requirir os informes que considere necesarios para
determinar a realidade do suposto ou dos supostos que poden dar lugar a perda do dereito
a obtencion dunha segunda opinion médica.

3. A proposta de resolucion notificaraselles aos interesados, e indicaraselles a posta
de manifesto do procedemento. A notificacién xuntarase unha relacién dos documentos
que figuren no procedemento, a fin de que os interesados poidan obter as copias dos que
consideren convenientes; concederaselles un prazo de dez dias para formular alegaciéns
e presentar os documentos e xustificacions que coiden pertinentes ante a persoa titular da
xerencia da estrutura organizativa de xestion integrada.

4. A proposta de resolucién cursarase inmediatamente a persoa titular do centro direc-
tivo, do Servizo Galego de Saude, que tena as competencias en materia de asistencia

sanitaria, xunto con todos os documentos, alegaciéns e informaciéns que figuren no proce-
demento, para que esta emita a resolucién que proceda.

5. Fronte a resolucion pola que se revogue o dereito a obtencidon dunha segunda opinion
médica, cabe interpofier recurso de alzada ante a persoa titular da Xerencia do Servizo
Galego de Saude.

Artigo 18. Datos de caracter persoal

De conformidade coa Lei organica 15/1999, do 13 decembro, de proteccién de datos de
caracter persoal, os datos persoais recollidos na tramitacion desta disposicion, cuxo trata-
mento e publicacidn autoricen as persoas interesadas mediante a presentacion das solicitu-
des, seran incluidos nun ficheiro denominado «Historias clinicas» cuxo obxecto é xestionar
o presente procedemento, asi como para informar as persoas interesadas sobre o seu
desenvolvemento. O 6rgano responsable deste ficheiro € a Conselleria de Sanidade/Servizo
Galego de Saude. Os dereitos de acceso, rectificacion, cancelacion e oposicién poderanse
exercer ante Conselleria de Sanidade, mediante o envio dunha comunicacion ao seguinte
enderezo: Conselleria de Sanidade, Edificio Administrativo San Lazaro, s/n, 15703 Santiago
de Compostela.

Disposicion adicional primeira. Transporte sanitario

Se o/a paciente precisa de transporte sanitario para a realizacion, se é o caso, da aten-
cion sanitaria para o exercicio do dereito a segunda opinion medica, este realizarase nos
mesmos supostos e condicidns previstas para o resto das persoas usuarias do sistema
sanitario publico.

Disposicion adicional segunda. Outros gastos

O Servizo Galego de Saude asumira os gastos de desprazamento do/da doente e
dun/dunha familiar, no caso en que as condiciéns do/da paciente asi o aconsellen, para
realizar a consulta e/ou os estudos das probas necesarias para a emisién da segunda
opinion, atendendo en todo caso ao criterio de localizacién xeografica disposto no arti-
go 4 da Orde do 30 de marzo de 2001 pola que se regulan as prestacions por despra-
zamento previstas no artigo 12 do Decreto 42/1998, do 15 de xaneiro.

O resto dos gastos que se poidan producir como consecuencia da solicitude da segunda
opinion médica non teran caracter reintegrable.

Disposicion adicional terceira. Actualizacién de formularios

Co obxectivo de manter adaptados a normativa vixente os formularios vinculados a
normas reguladoras de procedementos administrativos de prazo aberto, estes poderan
ser actualizados na sede electronica da Xunta de Galicia, sen necesidade de publicalos
novamente no Diario Oficial de Galicia, sempre que a actualizacion non supofa unha mo-
dificaciéon substancial destes. Por conseguinte, para a presentacion das solicitudes sera
necesario utilizar os formularios normalizados, dispofiibles na sede electronica da Xunta
de Galicia, onde estaran permanentemente actualizados e accesibles para as persoas
interesadas.

Disposicion derrogatoria unica. Derrogacion normativa

A partir da entrada en vigor deste decreto quedan derrogadas cantas disposicions de
igual o inferior rango se opofan ao establecido nel e, en particular, o Decreto 205/2007,
do 27 de setembro, polo que se regula o dereito @ segunda opinion.

Disposicion derradeira primeira. Facultade de desenvolvemento

Facultase a persoa titular da conselleria competente en materia de sanidade para reali-
zar os actos e medidas necesarias para o desenvolvemento e aplicaciéon do previsto neste
decreto.

Disposicion derradeira segunda. Entrada en vigor

O presente decreto entrara en vigor aos trinta dias da sua publicacion no Diario Oficial
de Galicia.

Santiago de Compostela, doce de marzo de dous mil quince

Alberto Nufez Feijoo
Presidente

Rocio Mosquera Alvarez
Conselleira de Sanidade

ANEXO |
PROCEDEMENTO CODIGO DO PROCEDEMENTO DOCUMENTO
SEGUNDA OPINION MEDICA NO SISTEMA PUBLICO DE SAUDE DE GALICIA SA205A SOLICITUDE
DATOS DA PERSOA SOLICITANTE
NOME PRIMEIRO APELIDO SEGUNDO APELIDO NIF N° TARXETA SANITARIA
TIPO DE ViA NOME DA ViA NUMERO BLOQUE ANDAR  PORTA

cp PROVINCIA CONCELLO

LOCALIDADE

TELEFONO FAX CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio vélido en dereito)
NOME PRIMEIRO APELIDO SEGUNDO APELIDO NIF

VINCULACION COA PERSONA SOLICITANTE OUTORGASE A AUTORIZACION PARA:

[ ] Solicitar no nome do solicitante a segunda opinion médica

[ Recibir no nome do solicitante o informe de segunda opinién médica

ENDEREZO PARA OS EFECTOS DE NOTIFICACION (non é necesario se coincide co anterior)

TIPO DE ViA

NOME DA ViA

NUMERO BLOQUE ANDAR  PORTA

cP PROVINCIA

CONCELLO

LOCALIDADE

TELEFONO FAX

CORREO ELECTRONICO

DATOS DO PROCESO ASISTENCIAL (polo que se solicita a segunda opinion médica)

(O Enfermidade neoplasica maligna

DIAGNOSTICO

(O Enfermidade rara

(O Enfermidade neuroldxica inflamatoria ou dexenerativa invalidante MOTIVO DA SOLICITUDE

CENTRO SERVIZO

[ ] Confirmar diagndstico

[ ] Confirmar proposta terapéutica
CENTRO DE DESTINO PROPOSTO PARA A ASISTENCIA (non cubrir se lle resulta indiferente)

FACULTATIVO

¢DESEXA CONSULTA PRESENCIAL?

Ol
O NON

0 exercicio do dereito supon que os/as profesionais do sistema pUblico de salide de Galicia, implicados no proceso de xestion e emision da
segunda opinion médica, poderan acceder aos datos de caracter persoal contidos na historia clinica do paciente, de conformidade co previsto

na normativa reguladora da proteccion de datos de caracter persoal e de acceso a historia clinica dos/as pacientes.

A PERSONA SOLICITANTE OU REPRESENTANTE DECLARA
Que todos os datos contidos nesta solicitude e nos documentos que se achegan son certos.

0

XUNTA
DE GALICIA

Este formulario tamén pode presentarse electronicamente
@ SEDE ELECTRONICA e e Yun de ot o s, s

o8 XUNTA DE GALICIA ANEXO |

W0 M CONSELLERIiA DE SANIDADE (continuacion)

DOCUMENTACION QUE SE PRESENTA OU QUE SE DECLARA QUE ESTA EN PODER DA ADMINISTRACION ACTUANTE

[ |Copia do documento nacional de identidade (DNI) ou documento que o substitla, do/da paciente, no caso de que non se preste o
consentimento para a comprobacion dos datos de identidade.
| |Copia do documento nacional de identidade (DNI) ou documento que o substita, de ser o caso, da persoa representante, cando non se
preste o consentimento para a comprobacion dos datos de identidade.
PRESENTADO| COD. PROC. EXPTE. ANO
| |Declaracién xurada ou documento oficial que acredite a sia vinculacién ou ]
relacion de parella co/coa paciente.
[ |Certificado médico acreditativo da imposibilidade do/a paciente para Il
formular por si mesmo/a a solicitude.
| |Copia da correspondente sentenza de incapacitacion. ]
[ ]Informe médico que certifique o diagnostico e/ou proposta terapéutica (no Il
caso de non existir informe clinico do diagndstico e/ou proposta terapéutica
na propia historia clinica electronica).
Outra documentacion (especificar) [l

Autorizo a Conselleria de Sanidade/Servizo Galego de Salde, de conformidade co artigo 35.f) da Lei 30/1992, do 26 de novembro, de réxime
xuridico das administracions publicas e do procedemento administrativo comun, e o artigo 4 da Orde do 12 de xaneiro de 2012 pola que se
regula a habilitacion de procedementos administrativos e servizos na Administracion xeral e no sector plblico autondmico de Galicia, para
consultar a documentacion indicada anteriormente.

Asi mesmo, declaro que a dita documentacion esta vixente e que non transcorreron mais de cinco anos desde a finalizacion do procedemento a
que corresponde.

Autorizo a Conselleria de Sanidade/Servizo Galego de Saude a consultar os datos de identidade da persoa solicitante no Sistema de verificacion
de datos de identidade do Ministerio de Facenda e Administracions Publicas, de conformidade co artigo 2 do Decreto 255/2008, do 23 de
outubro, e a Orde da Conselleria de Presidencia, Administracions Piblicas e Xustiza do 7 de xullo de 2009.

(®SI () NON (neste caso achegarase a documentacion correspondente)

Autorizo a Conselleria de Sanidade/Servizo Galego de Salde a consultar os datos de identidade da persoa representante no Sistema de
verificacion de datos de identidade do Ministerio de Facenda e Administracions Publicas, de conformidade co artigo 2 do Decreto 255/2008, do
23 de outubro e a Orde da Conselleria de Presidencia, Administracions Publicas e Xustiza do 7 de xullo de 2009.

(®SI (O NON (neste caso achegarase a documentacion correspondente)

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal informaselle
que os datos persoais que facilite neste formulario quedaran rexistrados nun ficheiro de titularidade da Xunta de Galicia, cuxa finalidade é a
xestion e rexistro deste procedemento. A persoa interesada podera exercer os dereitos de acceso, rectificacion, cancelacion e oposicion ante a
Conselleria de Sanidade/Servizo Galego de Salde, como responsable do ficheiro, solicitindoo mediante o envio dunha comunicacion ao seguinte
enderezo: Conselleria de Sanidade, Edificio Administrativo San Lazaro s/n, 15703 Santiago de Compostela.

LEXISLACION APLICABLE

Decreto 54/2015, do 12 de marzo, polo que se regulan o procedemento e os efectos da garantia do dereito & segunda opinion médica no
Sistema pUblico de salde de Galicia.

%_ SINATURA DA PERSOA SOLICITANTE OU REPRESENTANTE

